
April 3, 2024 

ᐆᒧᖓ: ᓄᓇᕗᓕᒫᒥᑦ ᑐᓂᐅᖃᖅᑕᐅᔭᕆᐊᓖᑦ ᐊᑎᖏᑦ 

ᓇᒃᓯᐅᔾᔭᐅᔪᖅ ᖃᕆᓴᐅᔭᒃᑯᑦ 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᑦ 

ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᐅᖃᐅᓯᖃᕐᕕᒃᓴᓂᒃ 

ᐃᓚᐅᖃᑕᐅᔪᓄᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᓴᖅᑭᑎᑦᑎᓂᐊᕐᒪᑕ 

2024 ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᑐᙵᕖᑦ ᐊᑐᖅᑕᐅᔭᕆᐊᓕᖕᓂ ᑭᒃᑯᑐᐃᓐᓇᕐᓄᑦ ᐅᖃᕐᕕᐅᔪᓐᓇᕐᓂᐊᕐᒪᑕ. ᑕᐃᒪᓐᓇ ᑎᑎᕋᕐᓯᒪᓂᖓᒍᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᔪᑦ ᑭᒃᑯᑐᐃᓐᓇᕐᓂ ᐅᖃᐅᓯᖃᕈᒪᔪᓂᒃ ᐅᕙᓃᑦᑐᓂᒃ 

2024 ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᖅᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐅᓇ ᐊᓂᒍᓚᐅᖅᑎᓐᓇᒍ June 3, 2024.  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑐᙵᕖᑦ ᐊᑐᖅᑕᐅᔭᕆᐊᓖᑦ 

ᒪᓕᒃᑕᐅᔭᕆᐊᖃᒃᑎᑕᐅᔪᑦ ᐱᓕᕆᔪᓐᓇᖅᑎᑕᐅᓂᕐᒥᓄᑦ ᐅᑯᑎᒎᓇ ᑎᑎᕋᒃᓯᒪᓂᖓ 12, 

ᐃᒻᒥᒃᑰᖓᓂᖓ 12.2.23(h) ᐊᖏᖃᑎᒌᒍᑎᑕᐅᓂᖏᓐᓂᑦ ᐃᓄᖏᓐᓂᑦ ᓄᓇᕗᑦ ᓄᓇᓕᕈᒃᑎᑦᑎᕕᐅᓯᒪᔪᓂ 

ᐊᒻᒪᓗ ᐊᕐᓇᐅᑉ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᕕᒋᓗᓂᐅᒃ ᑲᓇᑕ (ᓄᓇᕗᑦ ᐊᖏᕈᑦ) ᐊᒻᒪᓗ 

ᐃᒻᒥᒃᑰᖓᓂᖓ 26(1)(e) ᓄᓇᕗᑦ ᐸᕐᓇᖕᓂᕐᒧᑦ ᓴᓇᔭᒃᓴᓂᓪᓗ ᖃᐅᔨᓴᖅᓯᓂᒻᒧᑦ ᒪᓕᒐᖅ (NuPPAA). ᐅᓇ 

ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᒃ 

ᑐᓴᐅᒪᑎᑦᑎᔾᔪᑎᐅᓂᐊᖅᑐᖅ ᐱᓕᕆᐊᖃᕈᒪᔪᓂᒃ ᐋᖅᑭᒃᓱᐃᓇᓱᓕᖅᐸᑕ ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕈᑎᖏᓐᓂ ᐱᓕᕆᐊᓂᒃ ᑐᒃᓯᕋᐅᑎᐅᓯᒪᔪᓄᑦ ᐅᕘᓇ ᓄᓇᕗᒻᒥ 

ᐊᖏᕈᑎᓂᒃ ᐊᒻᒪ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. 

ᐱᓕᕆᔾᔪᑕᐅᓪᓗᐊᑕᓱᑦ ᐊᒃᑐᖅᑕᐅᓂᓕᕆᔪᑦ ᑎᑎᕋᒃᓯᒪᓂᖏᑕ ᒪᓕᒃᑕᐅᔭᕆᐊᖃᒃᑎᑕᐅᔪᑦ 

ᐱᔭᐅᑎᑦᑎᔪᓐᓇᖅᓯᓂᐊᕐᒪᑕ ᑕᒪᐃᑎᒍᑦ ᐱᔭᐅᔭᕆᐋᓕᖕᓂᑦ ᐊᑐᖅᑕᐅᔪᓐᓇᖅᑐᓂᑦ 

ᐊᑭᓪᓗᐋᖅᓯᐅᖅᑕᐅᓂᖏᓐᓄᑦ ᐃᓘᓐᓇᑎᒃ ᓴᓇᔭᒃᓴᐃᑦ, ᑕᐃᒃᑯᐊᓗ ᐃᓚᒋᐊᖅᑕᐅᒐᔭᕐᒪᑕ 

ᓇᓪᓕᐊᖕᓄᑐᐃᓐᓇᖅ ᐱᓕᕆᐊᖑᓇᓱᐋᖅᑐᓄᑦ, ᓴᓇᔭᒃᓴᓪᓗᐊᒧᑦ ᒪᓕᒃᑕᐅᔭᕆᐊᓕᖕᓂᑦ ᑲᑎᒪᔨᒃᑯᓐᓂᑦ 

ᐊᑐᖅᑕᐅᔭᕆᐊᖃᒪᕆᒃᑐᕆᔭᐅᔪᓂᑦ ᒪᓕᒃᑎᑕᐅᖁᓪᓗᒍ ᐊᑭᓪᓗᐋᖅᓯᐅᕆᓂᖅ ᑕᐃᒃᑯᓂᖓᓪᓗᐊᖅ ᓴᓇᔭᒃᓴᓂᑦ. 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐋᖅᑭᒋᐊᖅᑕᐅᓯᒪᔪᓂᒃ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ 

ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᖅᑕᐅᔭᕆᐊᓕᖕᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᖃᖃᑎᖃᓚᐅᕐᑐᑦ ᑕᒪᐃᓐᓂ ᐱᓕᕆᐊᖃᕈᒪᔪᓂᒃ ᐊᒻᒪ ᓄᓇᕗᑦ ᐊᓯᐊᓃᑦᑐᓂᒃ ᐃᓚᒋᔭᐅᓪᓗᑎᒃ 

ᐱᓕᕆᐊᖃᕈᒪᔪᑦ ᐊᒻᒪ ᖃᐅᔨᓇᓱᒃᑎᖏᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (DIO), ᒐᕙᒪᒃᑯᓐᓂ ᐊᒻᒪ ᐊᓯᖏᓐᓂ 

ᐱᓕᕆᐊᒥ ᖃᐅᔨᒪᔪᒪᔪᓂᒃ ᐊᒻᒪᓗ ᓄᓇᓕᖕᓂ ᓂᕈᐊᖅᑕᐅᓯᒪᔪᓂᒃ ᓄᓇᕗᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᖃᖃᑎᖃᓚᐅᕐᒥᔪᑦ ᐅᑯᓂᖓ ERM ᖃᐅᔨᒐᓱᒃᑎᓂᒃ ᓄᓇᒥ ᖃᐅᔨᓇᓱᖕᓂᐊᕐᓗᑎᒃ ᐊᒻᒪ 

ᐊᐱᕐᓱᖃᑦᑕᕐᓂᐊᕐᓗᑎᒃ ᐱᓕᕆᐊᖃᕈᒪᔪᓂᒃ ᐃᒻᒥᒃᑰᖓᔪᓂ ᐊᒃᑐᐊᓂᖃᖅᑐᓂ ᑲᑎᑉᐸᓪᓕᐊᔪᓂ 

ᐊᒃᑐᐃᔾᔪᑎᓂᒃ ᐊᒻᒪ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ.  

ᐅᓇ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᖅᑕᐅᔭᕆᐊᓖᑦ ᐋᖅᑭᒃᓯᒪᓇᓱᒃᑐᑦ 

ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐊᒻᒪ ᕿᒥᕐᕈᐊᖅᑕᐅᓚᐅᖅᐸᒡᓗᓂ ᐊᒻᒪ ᐋᖅᑭᒋᐊᖅᑕᐅᔪᓐᓇᕐᓗᓂ 

ᖃᓄᐃᓕᐅᕈᑎᐅᕙᓪᓕᐊᔪᓄᑦ ᑐᓴᐅᒪᔭᐅᔭᕆᐊᓕᖕᓂ ᐊᒃᑐᐃᓂᕐᒧᑦ ᖃᐅᔨᓴᕈᑎᓂᒃ. ᐃᓱᒪᒋᔭᐅᓪᓗᑎᒃ 

ᐅᖃᐅᓯᕆᔭᐅᓂᐊᖅᑐᑦ ᑕᒪᑐᒧᖓ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᑐᑭᓯᓇᖅᑐᓂᒃ ᐅᖃᐅᓯᕐᓂ 

ᑐᓴᑲᑕᒍᒪᔪᑦ ᐱᔭᕆᐊᓕᖕᓂᓪᓗ. ᐅᔾᔨᕐᓇᑦᑎᐊᖅᑐᓂᒃ ᐋᖅᑭᒋᐊᖅᑎᑦᑎᓯᒪᓪᓗᑎᒃ ᐃᓚᖏᓐᓂᒃ ᐃᓛᒃᑰᖓᔪᓂᒃ 

ᐅᕙᓂ ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᖅᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐊᑐᖅᑕᐅᔭᕆᐊᓕᖕᓂ ᒪᓕᒃᓯᒪᓗᑎᒃ ᐅᖃᐅᓯᕆᔭᐅᑲᑕᒃᑐᓂᒃ ᐊᒻᒪᓗ ᐱᓕᕆᐊᒧᑦ 

ᖃᓄᐃᓕᐅᕈᑎᐅᓇᔭᖅᑐᓂᒃ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᑲᑕᒍᒪᔪᑦ ᐅᑯᐊ ᐃᓛᒃᑰᖓᔪᑦ 

ᒥᒃᓵᓅᖓᔪᓂᒃ ᐊᑐᕆᐊᒃᓴᖏᓐᓂ ᐊᒻᒪ ᖃᓄᐃᓕᐅᖁᔭᐅᔾᔪᑎᓂᒃ: 

▪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᑭᒃᑯᓕᒫᓂᒃ ᐅᖃᖃᑎᖃᕐᓂᖅ (ᐃᒻᒥᒃᑰᖓᓂᖓ 4.4.1 ᐊᒻᒪ 4.4.2)  

▪ ᐃᓅᖃᑎᒌᖕᓂᒃᑯᑦ ᐱᕙᓪᓕᐊᓂᕐᒧᑦ ᐊᒃᑐᐃᔾᔪᑎᓂᒃ ᖃᐅᔨᓴᕐᓂᖅ (ᐃᒻᒥᒃᑰᖓᓂᖓ 4.5.2) 

▪ ᐱᒋᐊᕈᑎᒃᓴᓄᑦ ᐋᖅᑭᒃᓱᐃᕙᓪᓕᐊᓂᖅ (ᐃᒻᒥᒃᑰᖓᓂᖓ 4.4.4) 

▪ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐃᒻᒥᒃᑰᖅᑐᓂ ᐱᒻᒪᕇᑦ ᐃᓚᒋᔭᐅᔪᓂᑦ ᐊᒻᒪᓗᑦᑕᐅᖅ 

ᑲᑎᖅᓱᖅᑕᐅᓯᒪᔪᓂ ᐊᒃᑐᐃᓂᐅᔪᓂ (ᐃᒻᒥᒃᑰᖓᓂᖓ 4.4.5) 

▪ ᓯᓚᐅᑉ ᐊᓯᙳᖅᐸᓪᓕᐊᓂᖓ (ᐃᒻᒥᒃᑰᖓᓂᖓ 4.4.5.3) 

▪ ᑲᑎᑉᐸᓪᓕᐊᓂᑦ ᐊᒃᑐᐃᔾᔪᑎᑦ (ᐃᒻᒥᒃᑰᖓᓂᖓ 4.4.5.4) 

▪ ᑭᒡᓕᓕᐊᖑᓯᒪᔪᓄᑦ ᐊᒃᑐᐃᓂᐅᔪᓂ ᐊᒻᒪᓗ ᐊᒃᑐᐃᓂᐅᔪᓂ ᓄᓇᖃᖅᑳᖅᓯᒪᔪᓂ ᑲᑎᙵᓂᐅᔪᓂ 

ᐊᔭᐅᕆᔪᓂ ᐃᓚᖓ 35 ᐱᔪᓐᓇᕐᓂᕆᔭᖏᓐᓂᑦ (ᐃᒻᒥᒃᑰᖓᓂᖓ 4.4.5.5) 

▪ ᐅᔾᔨᕐᓇᖅᑐᑦ ᐃᓱᒪᒋᔭᐅᔾᔪᑎᑦ (ᐃᒻᒥᒃᑰᖓᓂᖓ 4.4.5.7) 

ᐱᕕᖃᕐᓂᖅ ᐊᒻᒪᓗ ᐱᓕᕆᓇᓱᐊᕐᓂᕆᔭᐅᖅᑕᖏᑦ, ᐊᒻᒪ ᖃᐅᔨᒪᔭᖏᓐᓂᒃ ᑐᓴᖃᑎᒌᒍᑎᖃᕐᓂᖅ 

ᑐᑭᓯᑦᑎᓇᓱᐊᖅᖢᑎᒃ ᐱᕙᓪᓕᐊᑎᑕᐅᔪᓄᑦ ᐊᑐᖅᑕᐅᒐᔪᒃᑐᑦ ᐊᒃᑐᐃᓂᕐᒧᑦ ᐅᓂᒃᑳᓄᑦ ᖃᐅᔨᒪᔾᔪᑕᐅᔪᓄᑦ 

ᖁᔭᓕᔾᔪᑕᐅᑦᑎᐊᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᒪᔪᑦ ᖃᐅᔨᓇᓱᒃᑎᓂᒃ ᐅᑯᓇᙵ ERM 

ᐱᓕᕆᐊᖃᓚᐅᕐᓂᖏᓐᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᐊᒻᒪ ᕿᒥᕐᕈᐊᖅᖢᑎᒃ ᐃᓛᒃᑰᖅᑐᓂᒃ ᐅᕙᓂ 

ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐊᑐᕆᐊᓕᖕᓂ, ᐃᓚᖃᖅᖢᓂ ᓯᕗᓂᐊᓂ ᐱᓕᕆᐊᒃᓴᓂᒃ ᐸᕐᓇᐅᓯᐅᓂᕐᒥᒃ, ᐃᓂᖃᖅᑎᑦᑎᓂᕐᒥᒃ ᐊᒻᒪ 

ᖃᐅᔨᒋᐊᒃᑲᓐᓂᕐᓯᒪᓂᖏᓐᓂᒃ ᐅᐸᖃᑎᒌᖕᓂᒃᑯᑦ ᖃᐅᔨᓇᓱᒃᑎᓪᓗᒋᑦ. 

ᐅᖃᐅᓯᒃᓴᓯ ᐆᒧᖓ ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ 

ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ ᒪᓕᒃᑕᐅᔭᕆᐊᓕᖕᓂ ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᓄᑦ ᐅᓇ ᐊᓂᒍᓚᐅᖅᑎᓐᓇᒍ June 3, 2024 ᑎᑎᖃᒃᑯᕕᒃᑯᑦ, ᓱᑲᑦᑐᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᑎᑎᕋᕐᓗᓯ: ᑐᕌᖅᑐᖅ: ᕌᐱᑦ ᕋ. ᕋ. ᓯᓐᒃᓕᐅ, ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

29 ᒥᑎᖅ ᐊᑐᕆᐊᖅ, ᑎᑎᖅᑲᒃᑯᕕᖓ 1360. 

ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᓱᒃᑲᔪᒃᑯᑦ: 1-867-983-2594 ᐃᕐᖐᓇᖅᑕᐅᒃᑯᑦ: info@nirb.ca  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐱᓕᕆᖃᑎᖃᕈᒪᔪᑦ ᐅᖃᐅᓯᕆᔭᐅᔪᑦ ᒥᒃᓵᓄᑦ, ᐋᖅᑭᒋᐊᕈᑎᓂᒃ ᐊᒻᒪᓗ 

ᐃᓱᒪᓕᐅᕈᑎᒋᔭᐅᔪᓂᒃ ᐋᖅᑭᒃᓱᐃᕙᓪᓕᐊᓂᐊᕐᒪᑕ ᐊᒻᒪ ᐊᑐᓕᖅᑎᑦᑎᓗᑎᒃ ᒪᓕᒃᑕᐅᔭᕆᐊᓕᖕᓂ 

ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ ᒪᓕᒃᑕᐅᔭᕆᐊᓕᖕᓂ. ᑕᒪᕐᒥ ᐅᖃᐅᓯᒃᓴᐃᑦ ᐱᔭᐅᑲᑕᒃᑐᑦ 

ᑎᑎᕋᖅᑕᐅᓯᒪᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᒃᑯᑦ ᑭᒃᑯᓕᒫᓂ ᐊᑎᓕᐅᕐᕕᖓᓂᒃ. ᐃᒪᓐᓇ 

ᑎᑎᕋᖅᑕᐅᓯᒪᖁᔨᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᕈᓐᓇᑦᑎᐊᕐᓂᐊᕐᒪᑕ ᐊᒻᒪ 

ᑭᐅᔪᓐᓇᕐᓗᑎᒃ ᐅᖃᐅᓯᕆᔭᐅᔪᓂᒃ, ᐋᖅᑭᒋᐊᕈᑎᓂᒃ ᐅᕝᕙᓘᓐᓃᑦ ᐃᓱᒪᓕᐊᕆᔭᐅᔪᓂᒃ ᐅᕘᓇ 

ᑎᑎᕋᖅᑕᐅᕙᓪᓕᐊᔪᑎᒍᑦ: 

 

 

ᐅᖃᐅᓯᐅᑉ ᓇᐃᓴᐅᑎᖓ: 
ᐊᑐᓂ ᐅᖃᐅᓯᒃᓴᐅᔪᑦ, ᐋᖅᑭᒋᐊᕈᑎᐅᔪᒪᔪᑦ, ᐅᕝᕙᓘᓐᓃᑦ 

ᐃᓱᒪᓕᐊᕆᔭᐅᔪᑦ ᓇᐃᓴᐅᑎᖃᖁᔭᐅᔪᑦ ᑕᐃᒪᓐᓇ 

ᓇᓗᓇᐃᖅᑕᐅᑲᐅᖅᑐᕈᓐᓇᕐᓂᐊᕐᒪᑕ ᑐᓂᔭᐅᔪᓂᒃ. 

ᐱᔾᔪᑎᓕᒃ: 
ᓇᓗᓇᐃᕐᓗᒍ ᐅᖃᐅᓯᐅᔪᒪᔪᖅ ᐅᖃᐅᓯᐅᔪᕐᓘᓐᓃᑦ ᐅᖃᐅᓯᕆᔭᐅᔪᓂᒃ 

ᐊᒃᑐᐊᔪᓂᒃ, ᐋᖅᑭᒋᐊᕈᑎᓂᒃ ᐅᕝᕙᓘᓐᓃᑦ ᐃᓱᒪᓕᐊᕆᔭᐅᔪᓂᒃ. 

ᖃᐅᔨᒋᐊᕐᕕᒃ: 
ᓇᓗᓇᐃᖅᓯᒪᑦᑎᐊᓗᒋᑦ ᑎᑎᕋᕈᑎᐅᔪᖅ, ᐃᓛᒃᑰᖓᓂᖓ 

ᐊᒻᒪ/ᐅᕝᕙᓘᓐᓃᑦ ᒪᒃᐱᒐᐅᑉ ᓇᐃᓴᐅᑎᖓ ᐅᖃᐅᓯᕆᔭᕐᓅᖓᔪᒧᑦ, 

ᐋᖅᑭᒋᐊᕈᑎᒃᓴᓄᑦ ᐅᕝᕙᓘᓐᓃᑦ ᐃᓱᒪᓕᐅᕆᔭᐅᔪᒧᑦ 

ᓇᓂᔭᐅᔪᓐᓇᕐᓂᐊᕐᒪᑕ. 

ᓯᕗᓪᓕᐅᑎᔭᕆᐊᓕᒃ: 
ᓇᓗᓇᐃᕐᓗᒍ ᐱᒻᒪᕆᐅᔾᔪᑎᒋᔭᖓ ᐅᖃᐅᓯᕆᔭᕕᑦ, 

ᐋᖅᑭᒋᐊᖅᑕᐅᖁᔭᕕᑦ ᐅᕝᕙᓘᓐᓃᑦ 

ᐃᓱᒪᓕᐅᕈᑎᒋᔭᐃᑦ/ᑲᑐᔾᔨᖃᑎᒌᓄᑦ/ᐱᓕᕆᕝᕕᖕᓄᑦ. 

ᐱᒋᐊᕐᕕᖓ/ᐱᔾᔪᑎᖓ: 
ᐱᒋᐊᕐᕕᖓᓂ ᑎᑎᕋᐅᓯᖃᕐᓗᓯ ᐊᒻᒪ ᐱᔾᔪᑎᖓᓂ ᐅᖃᐅᓯᕆᔭᕐᓄᑦ, 

ᐋᖅᑭᒋᐊᖅᑕᐅᖁᔭᕐᓄᑦ ᐅᕝᕙᓘᓐᓃᑦ ᐃᓱᒪᓕᐊᕆᔭᕐᓄᑦ. 

ᐃᓱᒪᓕᐅᕈᑎ ᒫᓐᓇ 

ᐅᖃᐅᓯᐅᔪᓄᑦ: 
ᐊᔪᕐᓇᙱᑉᐸᑦ, ᐃᓱᒪᓕᐅᕈᑎᓕᐅᕐᓗᓯ ᐱᐅᓂᖅᐹᖑᓇᔭᖅᑐᓂᒃ 

ᐅᖃᐅᓯᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ, ᐃᓚᖃᕐᓗᓂ, 

ᑖᓐᓇᑐᐊᖑᙱᑦᑐᕐᓗ, ᐊᓯᔾᔨᖁᔨᔾᔪᑎᓂᒃ ᑎᑎᕋᖅᑕᐅᓯᒪᔪᓂᒃ, 

ᓇᓗᓇᐃᕐᓗᒋ ᐃᓚᒋᐊᕈᑎᒃᓴᐃᑦ ᐅᕝᕙᓘᓐᓃᑦ ᐲᖅᑕᐅᖁᔭᓯ ᐊᒻᒪ 

ᐅᖃᐅᓯᖁᓇᔭᖅᑕᓯ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᓕᕆᐊᖑᖁᒐᔭᖅᑕᔅᓯ ᑎᑎᕋᖅᑕᐅᓯᒪᔪᑦ ᐊᓯᖏᑦ. 

mailto:info@nirb.ca

ᑐᓴᐅᒪᔾᔪᑎᓗᒃᑖᑦ ᐊᒃᑐᐊᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᕙᓪᓕᐊᑎᑕᐅᓂᖏᓐᓄᑦ 

ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦᑕᑯᔭᐅᔪᓐᓴᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᓴᐅᔭᒃᑯᑦ ᐃᑭᐊᖅᑯᕕᖓᒍᑦ ᐅᕘᓇ www.nirb.ca/rules-of-

procedure. 

ᐊᐱᖅᑯᑎᒃᓴᖃᕈᕕᑦ ᐱᔾᔪᑎᒋᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᓐᓂᒃ 

ᐱᕙᓪᓕᐊᑎᑕᐅᓂᖏᓐᓄᑦ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ 

ᐊᑐᖅᑕᐅᔭᕆᐊᓕᖕᓂᑦ, ᐅᖃᖃᑎᒋᔪᓐᓇᖅᑕᑦ ᕼᐊᑐᕐ ᕋᔅᒧᔅᓯᓐ, ᐊᖏᔪᖅᑲᐅᑎᐅᓂᖅᓴᖅ ᐊᑐᓕᐊᒐᓕᕆᓂᕐᒧᑦ 

ᐅᖃᐅᓯᔾᔨᒋᐊᖅᑎ, ᐅᕘᓇ (867) 983-4606 ᐅᕝᕙᓘᓐᓃᑦ hrasmussen@nirb.ca.  

ᓱᓕᓪᓗᖓ, 

 

ᕌᐱᑦ ᕋ. ᕋ. ᓯᓐᒃᓕᐅ 

ᐃᓱᒻᒥᖅᑐᐃᔨ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᐱᔭᐅᑎᑕᐅᖃᓯᐅᑎᔪᖅ:  ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓂᒃ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᑦ 

ᒪᓕᒋᐊᖃᕐᑐᑦ  

https://www.nirb.ca/iu/rules-of-procedure
https://www.nirb.ca/iu/rules-of-procedure
mailto:hrasmussen@nirb.ca

